
GOUVÈNÈ HOCHUL SELEBRE ENVESTISMAN 425 MILYON DOLA WELLS 
ENTERPRISES NAN ETABLISMAN FABRIKASYON KRÈM GLASE DUNKIRK KI TE 

AGRANDI ANPIL LA  
  

Pwojè elaji a pral ogmante kapasite, sipòte inovasyon ak pèmèt fabrikasyon 
engredyan pou fè chokola  

  
Nouvo etablisman fabrikasyon an pral sipòte kreyasyon 270 nouvo djòb pou 

pwodui krèm glase ak nouvo pwodui glase  
  

Envestisman Eta New York sipòte plis angajman Gouvènè Hochul pou grandi ak 
ranfòse sektè fabrikasyon avanse  

  
Gade reprezantasyon izin trè modèn lan isit la  

    
  

Jodi a, Gouvènè Kathy Hochul, an prezans direksyon konpayi an, anplwaye yo ak pati 
konsène yo nan kominote a, anonse Wells Enterprises ap agrandi anpil etablisman 
fabrikasyon trè modèn li an nan Dunkirk. Pwojè 425 milyon dola sa pral ogmante 
kapasite pwodiksyon krèm glase li kounye a, kreye nouvo kapasite pou inovasyon 
alavni, epi ajoute yon etablisman fabrikasyon chokola ki san parèy nan izin nan, pou 
itilize kòm engredyan nan krèm glase ak nouvo pwodwi li yo. Envestisman sa pral 
pèmèt konpayi an ajoute 270 nouvo djòb epi kenbe apeprè 380 djòb aplentan. Se pral 
youn nan pi gwo envestisman prive ki janm fèt nan Konte Chautauqua. Eta New York 
ap sipòte pwojè a avèk jiska 12 milyon dola kredi enpo atravè Pwogram Travay 
Excelsior (Excelsior Jobs Program) a ak yon sibvansyon 6 milyon dola ki soti nan 
Empire State Development an echanj pou kreyasyon djòb ak angajman envestisman 
kapital. Ajans Devlopman Endistriyèl Konte Chautauqua (Chautauqua County Industrial 
Development Agency, CCIDA) ap travay tou ak ekip jesyon Wells la pou bay sipò ki pral 
pèmèt akselere pwojè a.  

  

"N ap konstwi yon sitiyasyon ki dinamik nan sektè fabrikasyon nan Konte Chautauqua, 
avèk plizyè konpayi k ap grandi ak kreye plizyè santèn nouvo djòb nan Dunkirk ak nan 
rejyon an," Gouvènè Hochul te deklare. "Ekspansyon Wells Enterprises se yon viktwa 
enpòtan, epi n ap transfòme yon izin ki an difikilte pou tounen yon etablisman gwo 
teknoloji ki pral benefik pou travayè New York yo, patnè biznis lokal yo, ak pwodiktè 
letye ki travay di nan rejyon an."  

Liam Killeen, Direktè Egzekitif Jeneral Wells Enterprises, te deklare, "Nou pa ta ka 
plis eksite konsènan avni Wells ak wòl ekspansyon sa a nan Dunkirk pral jwe nan 
anbisyon nou pou vin lidè nan kategori krèm glase Etazini. Nou trè rekonesan anvè Eta 
New York, Konte Chautauqua, ak kominote Dunkirk pou sipò inebranlab yo nan 
kwasans nou. Sa ki pi enpòtan, sa se temwayaj lidèchip ak angajman chak manm ekip 
nou an nan Dunkirk. Gras ak pasyon, dinamis, ak ekselans yo nan operasyon yo ki 
vrèman rann sa posib."  
   
Nouvo etablisman Dunkirk la ap gen yon sipèfisi apeprè 350,000 pye kare, plis pase de 
fwa sipèfisi aktyèl li. Kapasite pwodiksyon etablisman an ta dwe ogmante pwodiksyon 
an plis pase kat fwa pwodiksyon aktyèl yo pou sipòte kwasans konpayi an nan nouvote 
ak krèm glase anbale. Plan ekspansyon ki fèk anonse yo gen ladan tout nouvo liy 
pwodiksyon, plis pase de fwa kantite liy fabrikasyon yo ak kapasite gwo pwodiksyon, 
kreye nouvo kapasite inovasyon, yon nouvo etablisman fabrikasyon engredyan pou fè 
chokola, ak sal poz, biwo, ak etablisman ki bon jan kalite ki fèt pou ofri pi bon 
anviwònman travay pou ekip yo. Konstriksyon nouvo etablisman an kòmanse deja. 
Wells ap kontinye fabrike pwodwi krèm glase nan etablisman ki egziste a pandan 
konstriksyon an sou pye.  
  
Kwasans konpayi an pral benefik tou pou endistri letye nan nòdès la. Ekspansyon ki 
planifye a pral kontinye itilize plizyè milyon liv pwodui letye chak ane. Chif sa a prevwa 
grandi ansanm ak konsomasyon krèm glase an jeneral. Fortune Business Insights 
estime mache krèm glase mondyal la pral rive nan 132.32 milya dola an 2032, soti nan 
76.11 milya dola an 2023, ki reflete ogmantasyon jeneral nan demann pou krèm glase 
nan mond lan.  
  
Eta New York gen prèske 3,000 fèm letye ki pwodui plis pase 15 milya liv lèt chak ane, 
sa ki fè New York se senkyèm pi gwo eta letye nan peyi a. Anplis de sa, New York 
klase nan 4yèm ran nan nivo nasyonal nan fabrikasyon krèm glase avèk 51 lokal biznis 
salarye, ki klase eta a nan 3yèm ran nan pwodiksyon krèm glase nan peyi a.  

  
Ane pase a, Ferrero Group, yon lidè mondyal nan manje sikre ki anbale avèk mak 
premye plan tankou Nutella, Tic Tac, Ferrero Rocher ak lòt, te akeri Wells Enterprises, 
Inc. Wells se pi gwo fabrikasyon krèm glase nan peyi Etazini. Konpayi a Fred H. Wells 
te fonde an 1913, epi fanmi Wells te dirije pandan plizyè jenerasyon, se yon konpayi 
operasyonèl endepandan kounye a nan Ferrero Group.Wells pwodui plis pase 200 
milyon galon krèm glase chak ane epi distribiye pwodwi nan tout 50 eta yo. Wells 
anplwaye plis pase 4,000 moun nan tout peyi a. Konpayi an baze nan Le Mars, nan 
Iowa, epi li eksplwate plizyè izin fabrikasyon, ki gen ladan etablisman Dunkirk, ki chita 
nan 1 Ice Cream Drive. Etablisman sa yo jwe yon wòl enpòtan nan plan ekspansyon 
konpayi an pou rezo nasyonal fabrikasyon li a pou mak Blue Bunny, Halo Top, Bomb 
Pop ak Blue Ribbon Classics.  

  

Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Yon pwojè ekspansyon ekselan nan izin krèm glase Wells 



fèk vin pi enteresan ak yon lòt envestisman 175 milyon dola ki soti nan konpayi an. 
Fabrikasyon manje se yon pati enpòtan nan resèt siksè ekonomik Eta New York pou epi 
yon mendèv kalifye se engredyan kle a. Gras ak lidèchip Gouvènè Hochul, patenarya 
piblik-prive yo ap kreye djòb alavni nan Konte Chautauqua ak nan tout Eta a."  
  
Komisè Agrikilti Eta a (State Agriculture), Richard A. Ball, te deklare, "Ekspansyon 
sa a se yon bon nouvèl pou plizyè santèn pwodiktè letye ki bay lèt fre, lokal pou izin 
krèm glase Wells Enterprises, ak pou Wells Enterprises li menm, ki gen yon tradisyon 
ansyen pou pwodui kèk nan pi bon pwodui letye New York. Sa p ap ede sèlman 
solidifye avni Wells nan Lwès Eta New York, men li pral asire tou Eta New York rete yon 
lidè nan endistri letye pou ane k ap vini yo. Mwen pa ka tann pou m wè pwojè sa 
reyalize."  
  
Senatè Eta a, George Borrello te deklare, "Desizyon Wells Enterprises pran pou 
agrandi dimansyon nouvo etablisman fabrikasyon yo nan Dunkirk se yon bagay ki 
enteresan anpil. Se yon siy konfyans yo nan mendèv lokal nou an, founisè letye ki 
genyen prim yo ak patnè solid nou yo nan eta a ak lokal yo. Resous sa yo ap kontinye 
esansyèl pandan Wells ap inove epi fè efò pou atenn nouvo objektif yo. Mèsi pou 
Gouvènè Hochul, Empire State Development ak lidè Konte Chautauqua pou patenarya 
ak angajman ki te rann nouvo siksè sa a posib."  
  
Manm Asanble Andy Goodell te deklare, "Ekspansyon Wells Enterprises se yon bon 
nouvèl pou Konte Chautauqua. Wells gen bon jan kalite pwodwi, se yon gwo anplwayè 
e li se yon gwo pilye ekonomik pou zòn ki ozalantou yo. Mèsi anpil a Wells Enterprises 
pou envestisman kontinyèl ou nan kominote nou an."  
 
Majistra Dunkirk la, Kate Wdowiasz, te deklare, "Nou kontan anpil pou gwo 
envestisman 425 milyon dola Wells Enterprises nan Vil Dunkirk ak nan nò Konte 
Chautauqua. Ekspansyon sa a non sèlman demontre angajman yo anvè kominote a, 
men li pwomèt tou yon avni pi briyan lè yo kreye 270 nouvo djòb. Ansanm, n ap ouvri 
wout pou kwasans ekonomik ak pwosperite, pou asire Dunkirk ak Konte Chautauqua 
kontinye pwospere ak briye."  
  
Egzekitif Konte Chautauqua a, PJ Wendel, te deklare, "Jodi a make yon gwo jou pou 
Konte Chautauqua paske Wells Enterprises elaji anpil envestisman yo nan Dunkirk. 
Angajman Wells Enterprises pou pwosperite kominote nou an vrèman lwab, e nou fyè 
pou nou sipòte pwojè transfòmatè sa a. Ekspansyon sa a ale pi lwen pase pwodiksyon 
krèm glase; li reprezante yon avni pwometè pou Dunkirk ak Konte Chautauqua. Nou 
rekonesan pou Wells ak devouman Ferrero Group nan rejyon nou an, epi nou remèsye 
sensèman Ajans Devlopman Endistriyèl Konte Chautauqua ak Eta New York pou 
finansman ak sipò inestimab yo pou rann pwojè sa posib. Nou kontan selebre bèl siksè 
sa a ansanm."  
  
Mark Geise, Direktè Egzekitif Jeneral CCIDA, te deklare, "Mwen fyè de sipò CCIDA 
te kapab bay anvan ak Wells Enterprises pou pèmèt de faz anvan yo vin yon reyalite 
pou pwojè enteresan sa a. Nou kontan kontinye relasyon nou ak konpayi an epi travay 



ak direksyon an semèn ak mwa k ap vini yo pou bay nouvo asistans ak lòt plan 
ekspansyon an, pou asire ke li pral reyalize epi bay djòb adisyonèl pou vil Dunkirk ak 
Konte Chautauqua."  
    

Izin krèm glase a pral kontinye itilize tou nouvo etablisman distribisyon chanm fwad 
Americold la nan vil Dunkirk, ki ap bay estokaj ki nesesè pou chèn apwovizyonman 
manje nan zòn nan. Pwojè 41 milyon dola Americold la te sipòte pa jiska 700,000 dola 
nan kredi taks ki baze sou pèfòmans atravè Pwogram Travay Excelsior an retou pou 
kreyasyon 60 djòb aplentan.  
  
Enfòmasyon adisyonèl sou Ferrero Group, Wells Enterprises, ak Wells Enterprises B-
Roll.  
  
Enfòmasyon sou Empire State Development  
Empire State Development (ESD) se ajans devlopman ekonomik prensipal New York. 
Misyon ESD se pou pwomouvwa yon ekonomi ki djanm ak pwospè, ankouraje 
kreyasyon nouvo travay ak opòtinite ekonomik, ogmante resèt pou Eta a ak minisipalite 
li yo, epi fè ekonomi lokal yo vin estab ak divèsifye. Gras a itilizasyon prè, sibvansyon, 
kredi taks ak lòt fòm asistans finansye yo, ESD ap fè efò pou amelyore envestisman 
biznis prive ak kwasans pou sipòte kreyasyon djòb epi sipòte kominote pwospè yo 
toupatou nan Eta New York. ESD se egalman ajans administratif prensipal k ap 
kontwole Konsèy Devlopman Ekonomik Rejyonal (Regional Economic Development 
Councils, REDC) Eta New York la ak komèsyalizasyon "I LOVE NY", mak touris 
anblematik Eta a. Pou jwenn plis enfòmasyon sou Konsèy Rejyonal yo ak Empire State 
Development, tanpri vizite www.regionalcouncils.ny.gov ak www.esd.ny.gov.  

